
Макалада компетенттүүлүк менен компетенциялар-

дын билимдер, билгичтиктер жана көндүмдөрдүн катна-

шына талдоо жүргүзүлдү. Педагогикада болгон коммуни-

кациялык компетенттүүлүктү калыптандыруунун педаго-

гикалык шарттарын аныктоого илимий мамилелер жалпы-

ланды. Тилдик дисциплиналардын жана азыркы универ-

ситеттик билим берүүнүн өзгөчөлүктөрүн эске алуу менен 

болочок инженердин коммуникациялык компетенцияларын 

калыптандыруунун педагогикалык шарттары белгиленди. 

Макаланын темасында көрсөтүлгөн көйгөй боюнча или-

мий-педагогикалык адабияттардын талдоосу жана син-

тези “педагогикалык шарттар” түшүнүктү чечмелөөдө 

окумуштуу-педагогдор аны ар кайсыл көз караштардан 

түшүндүрүүсү берилген. Компетенцияларды ишке ашыруу 

үчүн билгичтиктер, көндүмдөр жана ишмердиктин жол-

дорун өнүктүрүүгө багышталган инсандык сапаттардын 

блокторуна топтоштуруу зарылдыгы көрсөтүлгөн. Боло-

чок инженерлердин коммуникациялык компетенцияларын 

натыйжалуу калыптандырууну камсыздоонун педагогика-

лык шарттарын аныктоо аспектине арналган атайын 

изилдөөлөр талданды. 

Негизги сөздөр: компетенттүүлүк, компетенциялар, 

коммуникациялык, компетенттүүлүктү калыптандыруу, 

болочок инженерлер, педагогикалык шарттар, кесиптик 

багыттагы тилдик дисциплиналар. 

В статье проведен анализ соотношения понятий ком-

петентности и компетенций со знаниями, умениями и на-

выками. Осуществлено обобщение научных подходов к оп-

ределению педагогических условий формирования коммуни-

кативной компетентности, существующих в педагогиче-

ской теории. Выделены педагогические условия формирова-

ния коммуникативных компетенций будущих инженеров с 

учетом специфики языковых дисциплин и особенностей со-

временного университетского образования. Анализ и обоб-

щение научно-педагогической литературы по проблеме, 

представленной в названии статьи. Толкуя понятие «педа-

гогические условия», ученые и педагоги объясняют его с 

разных точек зрения. Для реализации компетенций необхо-

димо сосредоточиться на блоках личностных качеств, нап-

равленных на развитие навыков, способностей и способов 

ведения дел. Проанализированы специальные исследования, 

направленные на определение педагогических условий эф-

фективного формирования коммуникативных компетен-

ций будущих инженеров. 

Ключевые слова: компетентность, компетенции, 

формирование коммуникативной компетентности, буду-

щие инженера, педагогические условия, языковые дисцип-

лины профессиональной направленности. 

The article deals with the correlation of the concepts of 

competence and competences with knowledge, abilities, skills. A 

generalization of scientific approaches to determining the peda-

gogical conditions for the formation of communicative compe-

tence existing in pedagogical theory is carried out. The pedago-

gical conditions for the formation of the communicative compe-

tencies of future engineers are highlighted, taking into account 

the specifics of language disciplines and the features of modern 

education. Analysis and generalization of scientific and pedago-

gical literature on the problem presented in the title of the 

article. In interpreting the concept of "pedagogical conditions", 

scientists and educators explain it from different points of view. 

To implement competencies, it is necessary to focus on blocks of 

personal qualities aimed at developing skills, abilities and ways 

of doing business. Specialized studies aimed at determining the 

pedagogical conditions for the effective formation of communi-

cative competencies of future engineers are analyzed. 

Key words: competence, competencies, the formation of 

communicative competence, future engineers, pedagogical con-

ditions, language disciplines of a professional orientation 

Заманбап коомдогу өтүп жаткан динамикалык 

өзгөрүүлөр, билим берүүнүн жаңы парадигмалары, 

ЖОЖдордун бүтүрүүчүлөрдүн аң-сезиминде дүйнө-

таанымдын боолголооткучтарын тастыктоо жана 

адамдын ишмердүүлүгүнүн баардык аймактарын жа-

ңылантуу техникалык профилдин болочок адистер-

дин окутуу сапатын жогорулатуу көйгөйүн өзгөчө ак-

туалдаштырат. Булар билим берүү кызматкерлерин 

окутуу процессти уюуштуруунун натыйжалуу модел-

дерин издеп түзүүгө түрткү берүүдө.  

Техникалык билим берүүнүн азыркы этапта 

өнүгүшү социалдуу багытталган экономиканын шарт-

тарында жүзөгө ашырылат. Ошондуктан техникалык 

ЖОЖдун таалим-тарбия процессинде перспекти-

валуу максатты техникалык профильдеги атаандаш-

тыка жөндөмдүү адисти даярдоону эске алуу менен 

дисциплиналарды тандоого көңүл акценттендирилет. 

Техникалык аймактын келечектеги адистин ком-

муникациялык компетенттүүлүгүн калыптандыруу ар 

бир студенттин инсандыгын өнүктүрүүгө да, ошон-

дой эле бүтүндөй коомдун прогресси үчүн дагы өзгө-

чө маанилүү болуп саналат. Бүгүнкү күндүн жогорку 

билим берүүсү кууш профильдик сапаттуу даярдоону 

алдын ала караштырып инсанды калыптап, баарла-

шуунун заманбап формаларына үйрөтүү менен жаңы 

маалыматты адекваттуу баалоого жөндөмдүү өнүктү-

рүп жана натыйжалуу өндүрүштүк чечимдерди кабыл 

алуу менен жаштарды турмушка даярдашы зарыл. 

Бул контекстте техникалык профильдин болочок 

адистеринде коммуникациялык компетенттүүлүктү 

калыптандыруу алардын кесипкөйлүк жагынан бутка 

турушу маанилүү түзүүчүсү болуп эсептелет [1].  

Мында гуманитардык циклдын тил таануу ба-

гыттуулуктун маанилүүлүгү жогорулоодо, анткени 

аларды үйрөнүүдө студенттер илимдин негиздерине 

ээ болгондон сырткары өзүлөрү топтогон билимдер-

ди, билгичтиктерди келечектеги кесиптик ишмердиги 

менен түздөн түз байланыштырууга мүмкүндүк алы-

шат [1]. 

Биздин изилдөөбүздө коммуникациялык компе-

тенттүүлук болочок инженердик адистин комплекс-

тик сапаты катары аныкталып, азыр компьютердик 

техниканын жардамы менен ишке ашырууда кызмат-

керлердин ортосунда өз ара аракеттенүүнүн объек-

тивдүү функцияларын натыйжалуу аткаруу позиция-

сын карманып коммуникациялык ишмердүүлүктө ак-

тивдүү катышуусун түшүнөбүз. Булар тилдик дис-

циплиналарды үйрөнүү процессинде коомдук-кесип-

тик турмушта инсандын интеграциясын камсыздайт 

жана коммуникациялык ишмердүүлүктүн сапаттуу 

мүнөздөмөлөрүнө олуттуу таасир этүү менен анын 

негизи болуп саналат. 

Жогорку билим берүүдөгү компетенттүүлүк 

мамиле окутуунун жаңы стратегияларын тандоону 

жана билим берүү процессти, мазмуну жана натый-

жаны билдирип, аларды аңдоо менен тыгыз байла-

ныштарын жүзөгө ашыруу болуп саналат [2]. 

Компетенттүүлүк – бул кырдаалдык категория, 

анткени ал конкреттүү (көйгөйлүү) кырдаалдарда 

кайсыл бир ишмердикти ишке киргизүүгө даярдыкты 

билдирет. Компетенттүүлүк адамдын (адистин) өзү-

нүн инсандык потенциалын кесиптик ишмердүүлүктү 

аткарууга жөндөмүн мүнөздөйт. Ошентип компетент-

түүлүк деп келечектеги адистин сапаттарынын инте-

грацияланган мүнөздөмөсүн, аныкталган аймактар-

дагы ишмердикти жүргүзүү үчүн бүтүрүүчүнүн даяр-

дыгынын жыйынтыгын түшүнөбүз [3]. 

Билим берүүчү компетенциялар – бул кесиптик 

ишмердикти өндүрүмдүү аткарууну камсыздаган ара-

кеттердин жалпылантылган жолдору. Бул адамдын 

өзүнүн компетенттүүлүгүн практика жүзүндө ашыр-

ган жөндөмдүүлүктөрү болуп саналат. Кенен маани-

синде компетенциялар жөндөмдүүлүкө, билгичтике 

мүмкүндүкө, көндүмдөргө жана түшүнүүгө кошулат. 

Компетенттүү адам – бул белгилүү аймакта жетиштүү 

билимдер, билгичтиктер, көндүмдөр жана мүмкүн-

дүктөргө ээ болгон инсан болуп эсептелет. 

Компетенциялар – булар бири-бири менен өз ара 

аракеттенген, таанып-билүү менен байланышкан ин-

сандык жана социалдык компоненттерди камтыган 

процедуралык, баалуулук-маңыздык жана деклара-

циялык билимдердин ачык системасынан турат. Алар 

компетенциянын ээси кезиккен реалдуу турмушта 

пайда болгон маанилүү көйгөйлөрдү чечмелөө учу-

рундагы ишмердикте актуалдаштырылат жана байы-

шат. 

Компетенцияларды ишке ашыруу үчүн билгич-

тиктер, көндүмдөр жана ишмердиктин жолдорун 

өнүктүрүүгө багытталган инсандык сапаттардын тө-

мөнкү блокторуна топтоштуруу зарыл болот [3]: 

1) когнитивдүү (таанып-билүү) сапаттар – суроо-

лорду берүү, маселени өзү түшүнбөгөндүгүн белги-

лөө, кубулуштардын себептерин издеп табуу ж.б. бил-

гичтиктер; 

2) креативдүү (чыгармачыл) сапаттар - көңүл эр-

гүү, фантазия, карама-каршылыктарга сезгичтик, ой-

лордун, сезимдердин эркиндиги, критикалоо, прог-

ноздоо билгичтик, өздүк пикирге ээ болуу ж.б. 

3) уюштуруу-ишмердиктүү (методологиялык) 

сапаттар - окуу ишмердүүлүкө жөндөмдүүлүк жана 

аны түшүндүрүү билгичтиги, максатты коюуну жана 

ага жетүүгө билгичтик, нормаларды, чендерди сак-

тоо жөндөмдөр, рефлексиялык ой жүгүртүү жана өзүн 

өзү баалоо ж.б. 

4) коммуникациялык сапаттар – айлана-чөйрө-

нүн объектилери жана ал жөнүндө маалымат, башка 

адамдар менен өз ара аракеттенүү зарылдыгы, маалы-

матты издөө, кайра өзгөртүү жана жиберүү билгич-

тиктер, топ менен жамаатта ар түрдүү социалдык рол-

дорду аткаруу, телекоммуникациялык технология-

ларды (электрондук почта, интернет, мультимедиа) 

пайдалануу менен негизделген билгичтиктер; 

5) дүйнөтаанымалдык сапаттар – студенттин 

эмоциялык- баалуулуктук мүнөздөмөлөрү, анын өзүн 

өзү таанып-билүүгө жана өзүн өнүктүрүүгө умтулуу, 

айлана-чөйрөдө, үй-бүлөөдө, жамаатта (командада) 

өзүнүн ролун жана ордун табуу билгичтиги, улуттук 

жана адамзаттык умтулуулар, инсандын атуулдук 

саппаттар ж.б.  

Билимдер, билгичтиктер жана көндүмдөрдүн 

системасында компетенцияларды калыптандыруу 

схема түрүндө төмөнкү сүрөттө берилген. 

  

                                    

 

 

 

 

     

 

 Билимдер               Көндүмдөр 

 

                                                       

 

            Билгичтиктер                                                                                                                              

 

 

 

 
Сүрөт. Студенттердин компетенцияларын калыптандыруу схемасы. 

Сүрөттөн көрүнүп тургандай билимдер, билгич-

тиктер жана көндүмдөрдүн түзүүчүлөрүнүн чиелени-

ши (бири бирине өз ара сиңирүүсү) канча тыгызыраак 

болсо, компетенциялар ошончо жогору (штрихтелген 

аянт чоңураак) болот, бул студенттин компетенттүү-

лүгүнүн деңгээлин аныктайт [4]. 

Макаланын темасында көрсөтүлгөн көйгөй бо-

юнча илимий-педагогикалык адабияттардын тал-доо-

су жана синтези “педагогикалык шарттар” түшүнүктү 

чечмелөөдө окумуштуу-педагогдор аны ар кайсыл көз 

караштардан интерпретациялашат, ошондуктан алар-

ды төмөнкү аспектилерге бөлүштүрсө болот: 

- аныкталган педагогикалык милдетти ийгилик-

түү чечмелөөнү камсыздандыруу максатында оку-

туунун мазмууну, усулдары, ыкмалары, уюуштуруу 

формаларын пайдалануунун объективдүү мүмкүн-

дүктөрүнүн жыйындысы; 

- адистерди кесиптик даярдоонун өндүрүмдүү 

бирдиктүү педагогикалык процесстин жүрүшүнөн көз 

каранды болгон жагдайлар; 

- болочок адистин кесиптик инсандык сапатта-

рын калыптандырууга көмөктөшкөн таалим-тарбия-

лоонун тышкы жагдайлары. 

Ар түрдүү профильдеги болочок адистердин 

коммуникациялык компетенцияларын калыптан-ды-

руунун педагогикалык шарттардын мазмундук толту-

рулушун ретроспективдик карообуз изилдөөчүлөр-

дүн көз караштарынын эволюциясы жана кээ бир 

мыйзам ченемдүүлүктөрүн байкоого мүмкүндүк бер-

ди [7]. 

Изилдөөчүлөр бөлүп чыгарган жана негиздеген 

педагогикалык шарттар инженердик адистигиндеги 

студенттердин келечектеги кесиптик ишмердүүлүгү-

нүн өзгөчөлүктөрүн, ошондой эле заманбап техника-

лык билим берүүнүн мумкүнчүлүктөрүн эске алган 

факторлордун диапазонун кеңейтүү жөнүндө күбө-

лөндүрүшөт. Мындай педагогикалык шарттар болуп 

төмөнкүлөр саналат: 1) социалдык-гуманитардык 

дисциплиналарды үйрөтүүдө интеграциялоо мамиле-

ни пайдалануу; 2) техникалык ЖОЖдогу окутуу про-

цесстин спецификасын жана студенттердин социал-

дык-психологиялык өзгөчөлүктөрүн эске алуу менен 

субъект-субъектилик өз ара аракеттенүүнү жүзөгө 

ашыруу; 3) мотивдештирүү, маалыматтык-когнитив-

дик, процессуалдык-ишмердүүлүктүк компетенция-

лардын бирдиктүүлүгүндө рефлексиялык негизде 

Компетентциялар 

болочок инженерлердин коммуникациялык компе-

тенттүүлүгүн калыптандырууну камсыздоо; 4) ком-

муникациялык компетенттүүлүктүн кесиптик өзүнө 

жетиштүү компонентасына өздүк текшерүүнү этаптар 

боюнча ишке киргизүү; 5) мотивдештирүү багыттуу-

луктун негизинде системалык текшерүүгө даярдык; 6) 

өздүк текшерүүнүн каражаттары менен изилденип 

жаткан компетенттүүлүктүн түрлөрүн калыптанды-

рууда турактуу диагностиканы камсыздоо [1]. 

Болочок инженерлердин коммуникациялык ком-

петенцияларын натыйжалуу калыптандырууну кам-

сыздоонун педагогикалык шарттарын аныктоо аспек-

тине арналган атайын изилдөөлөрдү талдадык [4]. 

Окумуштуулардын ЖОЖдордогу окутуу процессин-

де пайдаланыла элек ресурстарды издөөлөрүнүн жый-

ынтыктарын кароого, аңдоого жана жалпылантууга 

мүмкүндүк түзүлдү, аларды туура жана орундуу пай-

далануу техникалык профилдеги адистердин даярдоо 

сапатын дээрлик жогорулата алат. Ж.А. Храмушина-

нын диссертациясы болочок технологдордун социал-

дык компетенттүүлүгүн калыптандыруу процесстин 

эффективдүүлүгүн жогорулатууга арналган [5]. Анын 

ичинде төмөнкү педагогикалык шарттар: инсандын 

гуманистик коммуникациялык өзөгүн өнүктүрүүгө 

тилдик дисциплиналардын багыттуулугу; болочок 

технологдордун өзүн өзү коммуникациялык өнүгү-

шүн стимулдаштыруу; баарлашуунун негизи катары 

окутуучу менен студенттердин карым-катнашын гу-

мандаштыруу жоболор салмактуу өндүрүмдүүлүгүн 

тастыктады. 

Л.М. Мухамадиеванын изилдөөсүндө техника-

лык ЖОЖдун студенттерине кош тилдүүлүк шартын-

да окутуу процессинде төмөнкү педагогикалык шарт-

тар педагогикалык экспериментте натыйжалуу ишке 

ашырылды: а) студенттерге тилдерди үйрөтүүдө оку-

туучунун активдүү усулдарды пайдаланууга инсан-

дык жана кесиптик даярдыгы; [1] б) педагогикалык 

процесстин субъектилеринин оозеки ишмердүүлүгүн 

уюштуруунун жекелик, топтук жана жамааттык ык-

малардын оптималдуу айкалыштырылышы; в) тил-

дерди окутууда предметтер аралык байланыштарды 

жүзөгө ашыруу; [5] г) педагогдун студенттер менен 

баарлашуунун демократиялык стилин тандоо; д) сту-

денттердин инсандык саппатарын эске алуу [6]. 

Келечектеги инженердик адистердин коммуни-

кациялык компетенттүүлүгүн калыптандырууда мам-

лекеттик жана расмий тилдерди кесиптик багыттуу-

лукта окутуу процессте маанилүү педагогикалык 

шарт болуп студенттердин кептик компетенцияларын 

өнүктүрүу максатында дидактикалык материалды 

тандоодо коммуникациялык-когнитивдүү мамиленин 

ролун аныктоо эсептелет. Техникалык профилдин бү-

түрүүчүлөрдүн кептик компетенттүүлүгүн биз келе-

чектеги кесиптик ишмердиктин контекстинде кептик 

сүйлөөнү куруу жана түшүнүү үчүн кептик каражат-

тарды, мыйзам ченемдүүлүктөрдү пайдаланууга жал-

пы жөндөмдөр жана даярдыкта камтылган студент-

тин интегралдуу сапаты катары карайбыз. 

Азыркы лингводидактика баарлашуунун көн-

дүмдөрүн калыптандырууга багыттайт [2]. Аңгеме-

лешкен адам (угуучу, окурман) менен өз ара аракет-

тенүүгө каалоону өнүктүргөн шарттарда сабакта тү-

зүүгө багыттайт (Т.Маразыков, К.Абакиров, А.Мура-

тов ж.б.) Кептик компетенттүүлүктү өнүктүрүүнүн 

каражаттарынын бири катары дидактикалык матери-

ал теориялык жоболорду өндүрүмдүү иллюстрация-

лап кептик билгичтиктер менен көндүмдөрдү ийги-

ликтүү өнүктүрүүгө көмөктөйт, студенттердин интел-

лектуалдык жана эмоциялык сферасын байытат, ру-

ханий тилдүү инсанды калыптандырат. 

Эгерде дидактикалык материалдар окутуунун 

бардык принциптерине тилди үйрөтүүнүн тарбиялоо 

жана таанып-билүү милдеттерине, адабий тилдин 

нормаларына ылайык келсе [2]. Анда ага карата кын-

тыксыздыгына, лексикалык байлуулукту, формалар 

менен конструкцияларды ачып берүү жөндөмдүү-

лүккө кептик билгичтиктер жана көндүмдөрдү калып-

тоого стилистикалык жөндөмдүүлүк менен багыттуу-

лукка ылайык келсе, анда аларды пайдалануунун на-

тыйжалуулугу дээрлик жогору болот. Коммуникация-

лык мамиле дидактикалык материалды тандап алууда 

аталган милдеттерди натыйжалуу ишке ашырат. 

Ошондуктан кептик компетенттүүлүктү өнүктүрүү 

процессинде дидактикалык материалдын басымдуу 

компоненти байланыштуу текст болуп эсептелет. 

Тилди өздөштүрүүдө текстке таянуу грамматикалык 

абстракцияларды конкреттештирүүнүн каражаты бо-

лот, тилдик кубулуштарды алардын органикалык өз 

ара байланыштарында кароону камсыздайт, грамма-

тикалык жана кептик тапшырмаларды комплекстүү 

коюуга өбөлгөлөрдү түзөт (Н.Ишекеев, Ж.Чыманов 

ж.б.). 

Кыргыз тили боюнча сабактарда практикалык 

багыттуулукту жана кесиптик боолголонгон окутууну 

камсыздоо милдетин ишке киргизүү үчүн өндүрүш-

түк мүнөздөгү тексттерди басымдуу колдонууну жөн-

дүү деп эсептейбиз. Биздин изилдөөдө окуу процес-

синде окутуунун проблемалык усулдарын пайдала-

нуу анын натыйжалуулугун жогорулатканын көрсөт-

тү. М.Махмутов иштеп чыккан проблемалуулуктун 

негизинде окутуунун ыкмаларын маалыматтык-пер-

цептивдик, репродукциялык, эвристикалык, изилдөө-

чүлүк, чыгармачыл методдорду биздин практикада 

колдонууда [2]. Аталган окутуунун активдүү усул-

дары кыргыз тили дисциплинасынын азыркы мазму-

нунда билим берүү стандарттардын талаптарын атка-

рууну камсыздап, студенттердин өз алдынчалыгын, 

коммуникациялык компетенцияларын жана милдет-

терди чыгармачыл чечмелөөгө умтулууну өнүктүрүп 

жатат. Буларды эске алуу менен биз маанилүү педаго-

гикалык шартты – техникалык адистиктин бакалавр-

ларын кесиптик даярдоосунун өзгөчөлүгүн эске алуу 

деп аныктадык. 

Окутуу усулдардын эффективдүүлүгүн жогору-

латуунун маанилүү педагогикалык шарты – диалог-

дуулугу болуп саналат. Окуу процесстин диалогдуу-

лугу баарлашууга катышууну, пикирлер менен алма-

шып жалпы тил табууну калыптандырууга, таанып-

билүү кызыгууларды стимулдаштырууга көмөктө-

шөт, ошондой эле студенттердин кебин өнүктүрүүгө 

иштердин натыйжалуулугун жогорулатат. Булар тө-

мөнкүдөй түшүндүрүлөт: диалог күтүлбөгөндүктүн 

элементин өзүнө камтыгандыктан, ал ой жүгүртүүнүн 

ийкемдүүлүгү, коммуникациянын көндүмдөрү, чы-

гармачыл элестетүү, окуяларды прогноздоо билгич-

тикти өнүктүрүү үчүн потенциалы болуп эсептелет 

[1]. Диалогдук кептин коммуникациялык – тилдик өз-

гөчөлүгү – “суроо-жооп” (суроолордун белгилери: 

жөнөкөй, тактоочу, корректүү, нейтралдуу, капысы-

нан ж.б.) комплекстердин басымдуулугу болуп сана-

лат. 

ЖОЖдун окутуу процессинде азыркы интернет-

ресурсун пайдалануу болочок адистерди даярдоодо 

мазмунун, түзүмүн, формалары менен усулдарын жа-

ңылантууну, мультимедиа каражаттарын жүзөгө 

ашыруу аркылуу салттуу түрлөрдү жетилтүү жана 

окутуунун инновациялык технологияларын кеңири 

пайдаланууну талап кылууда.  Компьютердик дидак-

тикалык каражаттарды окуу процесстин катышуучу-

лары менен өз ара аракеттенүүнүн диалогдук форма-

сында тилдик өнөктөр (партнер) катары пайдаланууда 

кенен мүмкүнчүлүктөрдү түзүүдө. Андан тышкары 

студенттердин маалымат менен иштөөнүн – издөө, 

талдоо, сактоо, кийинки пайдаланууга кайра иштеп 

чыгуу, изилдөөчүлүк проектилерди презентациялоо, 

интернет-конференциялар жана семинарларга каты-

шуу билгичтиктерин өнүктүрөт [2].                 

